
ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 

Талат къоялъ кIодо гьабу-
на социалияб хъулухъ гьабулев 
хIалтIухъанасул къо. Нилъер 
районалъул халкъалъе хъулухъ 
гьабулеб централъе 27 соналъ 
бажарун нухмалъи гьабулеб 
буго Марзигат МухIамадовалъ.  
Гьенив хIалтIулев вуго тIа­

дегIанаб лъаялъул 19 специ-
алист ва гьоркьохъеб махщали-
лаб лъай бугев 7 хIалтIухъан. 

Гьезул нухмалъиялда 
гъоркь росабалъ  ва райцент­
ралда ругел харабазегун, инва­
лидазе  хъулухъ гьабулеб 
буго 51 социалияв хIалтIу­
хъанас. Гьез бацIцIуна мина 
-карт, лъикIлъизарула рукIа-
рахъиналъул шартIал, гьа-
рула ах-хуралъул хIалтIаби, 
хIажатазе медицинаялъулаб-
гун психологияб кумекги. Ро-
сабалъ гIумру гьабулел хара-
базегун инвалидазе хъулухъ 
гьабулаго цIикIкIун чорхол 
къуват хIажалъулеб хIалтIи гьа-
бизе кколаан гьез: цIул бичIи, 
пастIан, ах-хур хIалтIизаби, 
бачIин бакIари, тIансаби чури, 
рукъалъул ремонт гьаби ва цо-
гидабги.  Гьелда бан централъул 
хIалтIухъабазул нухмалъиял-

да гъоркь гIуцIана  социалиял 
хIалтIухъабазул бригадаби  ва 
гьезие хIалтIи нухда бачине 
бигьалъана. ГьабсагIаталдаги   
гьез жигараб хIалтIи гьабу-
леб буго Агъвали, Хуштада, 
ТIадгьаквари, ТIинди, Гьигьалъ 
ва КIванада росабалъ.

Гьединго централда гIуцIун 
буго гIадамаз бачIараб ретIел-
хьит, къайи-къоно къабул 
гьабулеб «Банк вещей». Бо-
кьарав чиясул рес буго жидее 
хIажалъулареб партал ва рукъа­
лъул алат гьенибе кьезе. Цинги 
централъул хIалтIухъабаз чура-
хулун, бацIцIа-бакъад гьабун, 
гьелде хIажалъи бугел  хараба-
зегун ветераназе ва инвалидазе 
кьола. 

Республикаялъул батIи-
батIиял рахIмуялъулгун ку-
мекалъул гIуцIабазгун спон-
соразги квербакъулеб буго 
централъул хIалтIухъабазе бай­
рамкъоязгун захIматал къояз 
халкъалъе кумек гьабизе. Араб 
соналъ, кибго коронавирус 
тIибитIараб заманалда, «Ин-
сан» фондалъул кумекалдалъун 
160 азар гъурщие кванил 
нигIматаздалъун кумек щвана 

80  цIикIкIун ригь арал хараба-
зегун инвалидазе ва ветераназе. 

Щуго соналъ  цебе маж-
гиталда аскIоб гIадамазе 
санагIатаб бакIалда рагьана   
централъ «Социалияб парикма-
херская». Гьенире къойил  рас 
къачIазе рачIуна харабигун ин-

валидал. 
 ГIумруги цо бакIалда чIун 

букIунаро, гьелъ инсанасда-
са тIалаб гьабула цIиял тех-
нологиябаздаса пайда босизе 
бажари. Гьелда хурхун райо-
налъул росабалъ тIадбан унеб 
буго харабаздагун инвалидаз-
да компьютериял технологиял 
малъиялъул хIалтIиги. Гьелъие 
гIуцIараб «Мобильная брига-
да» къокъаялъ дандияб бухьен 
чIезабула гьелгун, лъазабула  
гьезие социалиял хIалтIухъабаз 
гьабулеб хъулухъалъул даража, 
тIобитIула балъгояб цIех-рех, 
тIатинарула гIоларел рахъал.

Централъул нухмалъу-
лей Марзигат МухIамадовалъ 
гIуцIараб хIалтIул планал-
да рекъон щибаб моцIалъ 
тIоритIула данделъаби, гIене­
ккула хIалтIул хIисабкьеял, 
гьарула росабалъе харабазухъе­

гун инвалидазухъе сапарал, 
лъазабула гьезул ахIвал-хIал ва 
къваригIараб тараб, гIуцIула 
гIумру гьабиялъе санагIатал 
шартIал. Гьедин ракIбацIцIадго 
хIалтIи тIубазе ва харабазе 
хIалае рахъине хIадурал руго 
централъул хIалтIухъаби ва 
росабалъ ругел социалиял 
хIалтIухъаби. 

Харабазе  гьабулеб хъулу­
хъалъулъ хасго жигар бахъулел 
социалиял хIалтIухъаби кко-
ла ТIиндиса Мадина ГIисаева,  
Аминат МухIамадова, Разият 
Мукучева, Шамай Рашидо-
ва, Гьигьалъа   Асият Бадру-
динова, Гулжиган ГIалиева, 
ПатIимат Шамилова, Хушта-
даса Хадижат ХIажигIалиева, 
Загьидат Шарапудинова,  Гьа­
дириса Загьра Гъайирбе-
гова, КIочIалиса ПатIимат 
ХIажиева, ТIадгьаквариса Па­

тIимат Сулейманова, Аминат 
МухIамадова, Жавгьар Зия-
вудинова, ЦIумадаса АтIата 
МухIамадова, ТIиссиахикьа 
Аминат КъурамухIамадова ва  
гIемерал цогидалгиян разиго 
бицана централъул нухмалъу-
лей Марзигат МухIамадовалъ. 

Гьедин гIемерал соназ жи-
гаралда ва ракIбацIцIадго нухда 

бачунеб буго гьелъ централъул 
хIалтIи ва гьелъул хIалтIуе 
мустахIикъаб къиматги кьола.
Дагъистан Республикаялъул 
захIматалъулгун социалияб 
цебет1еялъул Министерство-
ялъ тIоритIарал ахирал цIех-
рехазул рейтингалда рекъон, 
республикаялда нилъер райо-
налъул халкъалъе социалияб 
хъулухъ гьабулеб центр буго 
щуабилеб бакIалда. Гьединго 
гьел мустахIикълъана гIемерал 
грамотабазегун, Баркалаялъул 
кагътазе. Централда буго хас 
гьабун баркалаялъул хъвай-
хъвагIаял гьарураб  тIехьги.

ГIурхъи гьечIеб рази­
лъи загьир гьабула харабаз 
ва инвалидаз социалиял хIал­
тIухъабазегун гьезул нухмалъу-
лей Марзигат МухIамадовалъе. 
Гьел божарал руго улкаялъул 
хIукуматалъ жидер тIалаб-агъаз 

гьабизе букIиналда ва хIажатаб 
мехалъ хьолбохъ кумекалъе эхе-
тизе социалиял хIалтIухъабиги 
щвеялда.

Гьезги баркана  гьезул кол-
лективалда профессионалияб 
байрамкъо. Гьарана гьезие щу-
лияб сахлъи, талихI ва рохел.     

        
     Зульфия Сажидова

Халкъалъул баркалаялъе мустахIикъал

Баркула нужеда махщалилаб байрамкъо - социалияв хIалтIухъанасул къо.  Ну-
жеда тIад буго кIудияб жавабчилъи-пачалихъалъул кумекалде хIажатазул тIалаб-
агъаз гьаби. Социалияв хIалтIухъанасул хIалтIиги захIматаб буго, цохIо махщали-
лаб лъай гуребги, хасаб рекIел хинлъиги рокьиги хIажалъулеб. Нужеца хъулухъ 
гьабулел харабигун  ветеранал ва инвалидал ккола жамгIияталда гъорлъ бищунго 
ракI загIипал гIадамал. Гьезие хъулухъ гьабулаго нужее хIажалъула хIеренаб берба-
лагьиги, недегьаб каламги, гIузраби гIенеккизе сабруги, чорхое къуватги, хIалтIуе 
ритIухълъиги. Чанги янгъизал гIадамазе нуж лъугьуна бищун гIагарал чагIилъун. 

Социалиял хIалтIухъабазул гIаданлъиялъги  махщалилаб хIалтIуцаги жамгIияталда 
жаниб хасаб рахIмуялъулаб гьава гIуцIула. Нужер рекIел хинлъиялъухъги, гурхIел-
рахIмуялъухъги, тIалаб-агъазалъухъги баркала загьир гьабулеб буго нужее харабаз-
гун ветераназ ва инвалидаз.

 Гьарула нужее сахлъи,  рохел, талихI ва хIалтIулъ лъикIал хIасилал.                        

                                                  Шамил ГIумаров,  районалъул бетIер

Барки
ХIурматиял районалъул социалияб хъулухъалъул хIалтIухъаби!

Араб соналъ октябрь моцIалда тIобитIизе кколеб букIана 
ТIолгороссиялъул халкъалъул перепись. Коронавирусалда бан  
гьелъул планал дагьал  хисана.  Официалияб къагIидаялъ «Пере-
пись 2020» абулеб бугониги, перепись тIобитIизе буго исана.

ТIолабго Россиялда гьеб тIобитIула цогояб пачалихъияб ста-
тистикияб методологиялда рекъон  демографиялгун экономикиял 
ва социалиял гIаммал баянал щвезелъун. Гьелъул баяназда рекъон  

гIуцIула   улкаялъул экономи-
каялъе нухмалъиялъул кьучI, 
социалиябгун регионалияб 
ва миллияб политикаялъе 
хIажатаб цIех-рехалъулаб 
нух. Гьелъул кIвар букIуна 
халкъалъул  гIумруялъул  со-
циалияб даража чIезабиялъе 
ва цогидалги рахъазул хIисаб-
суал гьабиялъе.  

  Россиялъул тарихалда жаниб  исана  перепись  тIобитIизе 
буго цифрабазулаб технологиязул кумекалдалъун. Перепись гьа-
булезухъ рукIине руго  гIадамазул мина-ригьалъул адресал ва 
схемаби хъварал хасал программаби ругел  планшетал. Исанасеб 
переписалъул  цIияб гIадлу ккола  гIадамаз жидецаго  «Госуслу-
ги» порталалда, ялъуни гIемеррахъазулаб централъул (МФЦялъул)  
филиалазда  жидецаго переписалъул электронниял тIанчал  
цIезаризе рес букIин. Переписчиказ, планшеталгун щибаб азбараз-
де щун, ракIаризе руго  баянал.  Кагътида тIад гьабулеб хIалтIи 
букIине буго цIакъго дагьаб. Гьез  тIалаб гьабизе гьечIо гIадамазул  
лъагIалил хайиралъул баян,  гьикъизе буго  гIицIго  хайир щолеб  
къагIида (харж, пенсия, пособие). Гьел баяназул хIакъалъулъ  гьез  
кинабгIаги  информацияги битIуларо я налогалъулаб  инспекциял-
де, я пенсионнияб фондалде, я жанисел ишазул министерствоялде.  

ГIадамазухъе  перепись  гьабулел  щвезе руго данде кколеб 
гIужда, гьезул заман хвеларедухъ гIуцIизе буго хIалтIиги.

Нилъер районалъул централдаса  рик1к1адал  росабалъ пере-
пись тIобитIизе буго  июлалда, хутIарал росабалъ тIобитIизе   буго 
октябралда. Гьеб хIалтIулъ гIахьаллъи гьабизе буго лъабкъоялда 
анцIила кIиго чияс.

ГIуцIадго халкъалъул перепись гьаби ккола  районалъул 
букIинеселъе кIудияб кIвар бугеб ишлъун, гьединлъидал киназго 
жигараб гIахьаллъиги гьабизе ккола  

                                                      МухIамад Малачдибиров

Перепись -2020

О проведении публичных слушаний по проектам генерально-
го плана и правил землепользования и застройки сельского 

поселения «село Сильди» Цумадинского района 
Республики Дагестан  

                                                      7 июня  2021 г.

     Руководствуясь со статьями 5.1, 28 Градостроительного кодекса 
Российской Федерации, Федеральным законом от 06.10.2003 г. № 131 - ФЗ 
«Об общих принципах организации местного самоуправления в Россий-
ской Федерации», Уставом СП «село Сильди»:

1.Провести публичные слушания по проектам генерального плана и 
правил землепользования и застройки сельского поселения  «село Силь-
ди» Цумадинского района Республики Дагестан.

Дата проведения слушаний:10 ч. 00 м. 12.07.2021г.
Место проведения:Цумадинский район, с.Сильди, ул.  Ш.Завурова, д 6.

2.Утвердить состав комиссии по проведению публичных слушаний.
3.Установить,  что  ознакомление  заинтересованных  лиц  с  матери-

алами   публичных слушаний  осуществляются в рабочие дни в админи-
страции сельского поселения  «село Сильди», а также на официальном 
сайте администрации сельского поселения  «село Сильди».

4.Опубликовать   настоящее   распоряжение   в   газете   «Голос   Цу-
мады»   и разместить на официальном сайте администрации сельского по-
селения «село Сильди». 

Глава  администрации сельского 
поселения «село Сильди»                  М. Нурмагомедов

   Распоряжение №9        

Бруцеллез ккола социа­
лиябгун-экономикияб рахъ це­
бетIеялъе бищун зарал гьабулеб 
унти. Гьеб  хIайваналдаса бахуна 
инсанасдеги. Унти ккезе бегьула 
унтараб хIайваналъул лъикIалан 
белъичIеб ва бежичIеб  гьан, рахь, 

нису, нах, унтараб хIайваналъе 
хъулухъ гьабулаго, гьеб хъолаго 
ругъун ккани. Бруцеллез буго 
тIасаго унареб унти, гьелъ чи 
гьавула гIажизавлъун.

 Гьеб захIматаб, хIайваналдаса  
чиясде бахунеб унтиялъул, гьел­
де данде райветуправлениялъ гьа­
булеб хIалтIул  бицана диргун 
ккараб гара-чIвариялда  райо­
налда бугеб ветеринарияб управ­
лениялъул бетIерав тохтур Му­
хIамад МухIамадкеримовас.

-МухIамад, кинаб ахIвал-
хIал бугеб районалда хIайваназда 
бруцеллез унти тIибитIиялъул?

-Гьаб соналъ би бахъун буго 
8421 бетIер чIегIербоцIул, 363 
бетIер хъахIаб боцIул. ХъахIаб  
боцIи къинлъулеб букIиналда 
бан, дагьаб гурони бахъун гьечIо, 
июнь  моцIалъул ахиралде гьезулги 
кинабго бахъизе буго. 

Лабораториялда биялъул 
анализ гьабидал, бруцеллезалъ 
унтараб 81 хIайван тIатинабун буго 
магIарухъ: Хуштада-3, ТIисси-10, 
ТIиссиахикъ-2, Гьигьалъ-6, Инхо­
къвари-3. ГIатIиракьалда: Та­
лилъ-2, ЦIумада-18, Сасикь-9, 
Гьадири-13, Къеди-4, ТIинди-11.

Жакъа къоялде хъвечIого 
гьеб къадаралда гьоркьоса хутIун 
буго 31 хIайван. ХъахIаб боцIуда 
бруцеллез тIатинабураб хIужа 
гьабсагIаталда гьечIо.

-ТамихI гьабулищ бру
целлез батун хадуб боцIи тIа
гIинабичIони?

-ТамихI гьабиялъул ихти­
ярал нижер идараялъухъ гьечIо. 
Гьелъул гIадлу-низам гьадинаб 
буго. Ветеринарияв инспекторас 
бруцеллез бугеб боцIи цогидаздаса 
батIаги гьабун, хьихьун, хъвеян 
лъазабула. Малъа-хъваял тIуран 
ратичIони, инспекторас акт хъвала. 
Гьединго протоколги хъван гIакIа 
лъола. 

Бруцеллезалъ  унтараб  хIайван 
хъолеб бакIалда гIахьаллъизе ккола 
хасаб комиссия (тохтур, вете­
ринарияв специалист, админист­
рациялъул депутат). Щайгуре­
лъул унтараб хIайван хъолелъул 
тIуразе кколел санитариял нормаби 
руго. ХIайван хъолев чиясдаги 
унти бахине рес буго. Хъураб 
хIайваналъул гьан базаралда 
бичизе бегьула.

-Районалда бруцеллез тIиби
тIичIого букIиналъе кинаб хIал
тIи гьабулеб бугеб?

-ЦIияб  соналъул байбихьуда 
нижер идараялъул хIалтIул план 
гIуцIула. Щибаб росулъ бугеб 
гIи-боцIиялъул къадарги хъван, 

жиндир участкалда гьабизе кколеб 
хIалтIул план кьола ветеринарияв 
специалистасухъе. Щибаб рос­
дал планалда рекъон гьабула 
районалъулги. Гьебги тасдикъ гьа­
бизе ккола Дагъистаналъул вете­
ринарияб  комитеталда. 

Щибаб унтуе гьабизе бихьиза­
бураб вакцина буго. Ункъо-щуго 
моцIил бачаздаса байбихьун гьа­
була вакцинация.

-Бруцеллез тIибитIиялъе тIо
цебесеб гIилла ккола гIи-боцIи 
гочинаби. БоцIи унтараб гьечIин 
абун кьураб справка букIине 
кколищ гьезул бетIергьабазухъ?

-Гьезухъ букIине ккола справ­
ка. Цебе гьеб кьолеб букIана гIи-
боцIул бетIергьанасухъ кодоб 
кагътидаги хъван. Гьанже  гьеб  
кьола электроннияб къагIидаялъ. 

ГIи-боцIи гочинабулев чияс 
цебеккунго лъазабизе ккола ни­
жеда, нижеца гьеб информация 
битIула электроннияб хъвай-хъвай 
гьабизе.

ГIи-боцIи унтараб батичIони, 
гьелъул бетIергьанасухъе кьола 
справка. Гьединал тIалабал тIу­
ралел гьечIони, полициялъул 
хIалтIухъанасул ва пачалихъияв 
ветеринарияв инспекторасул их­
тияр буго гьев чи тамихIалде цIазе 
материал гьабизе.

-Вакцина гьабизе ва  би 
бахъизе шартIал гIуцIун ругищ 
росабалъ?

-Гьелъие киналгIаги шартIал 
гIуцIун гьечIо. Нижер хIалтIухъаби 
релъедалги къадги щибаб бокьоре 
раккизе кколел руго. Ратулел 
руго  укол гьабизе хIайван кквезе 
бажаруларелги бетIергьаби,  маду­
гьалихъ ругел ахIизе кколел руго 
кумекалъе. 

Агъвали буго 70-80 хIайван.
Гьениб  цо къоялъ гьабулеб хIалтIи 
гьабулаго нижер унеб буго щуго-
анлъго къо. 

Советияб заманалда 500-600 
хIайван букIана Агъвали, гIуцIун 
рукIана хIалтIуе шартIал, нижер 
хIалтIиги цо-кIиго сагIтида жаниб 
тIубалеб букIана. 

Росдал нухмалъулезги  гьелъие 
къваригIарал шартIал чIезарулел 
гьечIо гIарац гьечIолъиялда бан.

-Нуж хьезарун ругищ гIураб 
къадаралда  дарабаздалъун ва 
цогидалги хIалтIуе къваригIунел   

алатаздалъун?
-Нижее дараби,  пробир­

каби ва шприцал щола. Амма 
гIураб къадаралъ ниж хIажа­
табщиналдалъун хьезаруларо. 
ХIалтIуда ретIине хасаб ратIлида­
лъунцин  ниж хьезаруларо.

Цо-цо гIадамаз жидер боцIи  
унтараб букIин лъаниги, хIаракат 
бахъулеб буго  гьеб цIунизе. 
Бруцеллез цохIо боцIуда бахун 
хутIуларелъул, гьеб бахуна гIада­
маздеги. ГIадамазеги жидеегоги 
гьелъул бугеб зарал лъаниги, 
гIемерисез боцIи хъвезе инкар 
гьабулеб буго батIи-батIиял гIилла­
биги рачун. 

Гьединал хIужабазул хал 
гьабизе  районазда гьоркьосеб 
ветеринарияб надзоралъул инс­
пектор МухIамад МухIамадша­
риповасулгун    ккараб дир  гара-
чIвариялда гьес  баян гьабуна 
бруцеллез унти тIатинабиялда  
ва гьеб тIагIинабиялда сверухъ 
гьаризе кколел тадбирал.  

-ГIи-боцIудаса бахъараб би 
кьола Болъихъ лабораториялде, 
гьелъул жаваб бачIуна районалда 
бугеб ветеринарияб управлениялде. 
Гьез анализазул хIасилал кьола  
росдал администрациябазде. 

Унтараб боцIул бетIергьанас 
гьеб боцIи тIагIинабулеб гьечIони, 
участкаялда вугев ветеринарияв 
хIалтIухъанас лъазабула районалда 
бугеб ветуправлениялде, гьез 
хехабго къагIидаялъ лъазабула  
ветеринарияб надзоралъул ин­
спекторасда, гьес  акт битIула 
Россельхознадзоралъул  республи­
каялда бугеб управлениялде.   
Гьеб идараялъ цIала тамихIалде    
унтараб  хIайван  хъвезе инкар 
гьабурав  чи.

Базаралда бичизе бачунеб 
боцIи унтараб  гьечIилан справка 
кьола участкаялда вугев ветери­
нарияв хIалтIухъанас. 

Справка гьечIев  чиясул  ихтияр 
гьечIо боцIи ялъуни продукция 
базаралде бачине. Вакцинаялъул 
прививка гьабичIого ветеринарияв 
тохтурасулги ихтияр гьечIо боцIул 
бетIергьанасе справка кьезе. 

Гьелъул прививкаги гьаби­
чIого гIи-боцIигун ялъуни  гьелъул 
продукциягун базаралде вачIарав 
чи  цIала административияб тами­
хIалде. Унтараб боцIудаса  ялъуни 
продукциялдаса унти бахани,  
боцIул бетIергьан цIала уголовнияб 
тамихIалде. Гьединлъидал, киназ­
даго лъазе ккола, нилъер сахлъи 
нилъедаго бараб букIин. 

БоцIи буго жакъа хъуни, метер 
гIолеб жо, амма бруцеллезалъ 
унтарав чи гIумруялъго  хутIулев 
вуго гьеб унтиги бачун. Гьелъул 
хIисаб гьабизе ккола киназго. 

Нилъер районалда гIемерал 
руго гьеб унтиялъ хъизамго 
унтаралги. ГIодоре риччан чIезе  
бегьиларо,  ветеринариял хIалтIу­
хъабазул тIалабал тIураялде кIвар 
кьезе ккола.  

Баркала диргун гара-
чIвари гьабизе  заман батара
лъухъ МухIамад МухIамадке
римовасе ва МухIамад МухIа
мадшариповасе.  

Сураталда: МухIамад МухIа­
мадшарипов Гьигьалъ росулъ 
унтараб боцIул бетIергьабигун. 

                Заур Бадрудинов

Переписалде кIвар кьезе ккела   

ХIурматиял районцоял!
Ахиралде щолеб буго 2021 

соналъул кIиабилеб бащдаб 
лъагIалие «ЦIумадисезул гьаракь» 
газеталъе подписка гьаби.

Хехлъи гьабе, щибаб рузман 
къоялъ цIиял харбалгун нужехъе 
щолеб гIагараб газеталъе подписка 
гьабизе.

ТIадегIанав Аллагьас жиндирго хирияв Аварагасда (с.т.гI.в.) 
абунила, гьесие рецц-бакъги, Жиндирго рахIматги загьир гьабу-
лаго;  дур гIамал-хасият, хьвада-чIвади тIадегIанаб бугилан. Жин-
да  Аллагь  разилъаяй  ГIайшатицаги абуна: «Аварагасул гIамал 
Къуръанлъун букIана»,-ян.

Живго Аварагасги (с.т.гI.в.)  абуна  «Къиямасеб  къоялъ 
цIадирабазда лъолеб бищунго бакIаб жо, Аллагьасдасан хIинкъиги, 
лъикIаб гIамал-хасиятги букIунаан». Цо чияс  гьикъун буго Алла-
гьасул расуласда  (с.т.гI.в.),  щиб жо кколеб динилан?  Гьесие жаваб 
кьун буго: лъикIаб гIамал-хасият бугилан. 

ТалихI гьечIолъиялъул рахъалъ цIехараб мехалда, гьелъиеги 
«Квешаб гIамал-хасият ккола,-ян абун кьун буго жаваб.

Цоги чияс Аллагьасул  расуласда  (с.т.гI.в.) гьарун буго: «Жин-
да лъикIаб жо малъеян». Жаваб кьун буго: «Мун кив вугониги 
Аллагьасукьа  хIинкъун вукIа ва  гIадамалгунги лъикI  вукIа»,-
ян. Бищунго лъикIаб жо щибилан цIехедалги  абун буго «ЛъикIаб 
гIамал-хасият  бугилан». Абухъего, къямасеб  къоялъ  бищун цебе 
цIадирабазда лъолеб жоги лъикIаб гIамалги хасаватлъиги буги-
лан буго.

Цоги Аллагьасул  расулас  (с.т.гI.в.)  абун буго:  «ЛъикIаб  
гIамал-хасият   гьеб буго ТIадегIанав Аллагьас гьабураб цIакъго 
кIудияб жо»,-ян. Дин  гьабулезда гьоркьовги бищунго лъикIав 
лъикIаб гIамал-хасияталъул чи вукIунилан буго.

Аллагьасул  расуласул (с.т.гI.в.)  букIун буго бищунго ракIалъе 
бокьулеб, рекIелъе лъугьунеб, лъикIаб  асар гьабулеб гьумерги, би-
щунго лъикIаб гIамал-хасиятги. Ва гьес дугIаги гьабун  Аллагьасда 
гьардолеб  букIун буго: «Я Аллагь, Дуца дир гIамал лъикIлъизабе, 
бихьулеб  черхго гIадинан»,-абун. Гьеб тун  батIиябги гьес  Ал-
лагьасде гьарулеб дугIаялъулъги абулаанила; «Дуца дун лъикIаб 
гIамалалде ваче, Дуца гурони гьелде лъицаниги  рачунаро ва кве-
шаб гIамал  дидаса Дуца рикIкIад гьабе, БетIергьан, Дуца гуро-
ни гьеб цогидас рикIк1адги гьабуларо»,-ян. Гьеб гуребги, Гьес 
абулаан жиндие бищун рокьулин ва къиямасеб къоялда дида 
гIагарлъуда ва дунгун цадахъ гIодорчIун рукIине ругин гIамал 
лъикIал гIадамалилан.

Цоги Аллагьасда (с.т.гI.в.)  цIехон буго «Щиб жо кколеб 
лъикIлъи?»,-ян. Жаваб кьун буго, гьеб бугин «Берцинаб, гIадамасе 
бокьулеб, гьесул рагIиялъ ракIалъе рохелги рахIатги лъугьунеб ка-
ламги, гьурмада  гьудуллъиялъулаб балагьиги ва гьединав чиясда 
аскIов  вукIине бокьула»,-ян.

Цогияс, ай шагIирасги хъван буго:

Кинабго дур гIамал  лъикIаб батани,
ГIадамалгун рекъон вукIине кIвани,
Мун махIрумлъиларо рахIматалдасан
ТIадегIанас кьолеб  рокьанщиназе.

                                          *    *   *

Зикру бачиналъул лъикIлъиги 
тIокIлъиги 

ТIадегIанав Аллагьас абуна: «Нужеца Дун ракIалде щвезаве 
ва Дида нужги ракIалде щвезе руго»,-ян. Гьев ракIалде щвезавизе 
ккола  вахъун чIун вугониги, гIодов чIун вугониги, вегун вугониги.

Къуватав, Къудратав ракIалде щвезавизе ккола мутIигIго ва 
хIинкъадго, гьеб цIакъго кIвар  бугеб иш букIин хIисабалдеги бо-
сун. Къудратав, ХIалкIолев ва ТIадегIанав Аллагьас  абулеб буго 
Жив, Жиндир лагъгун цадахъ вукIунилан, гьес жив  рехсолебгIан  
заманаялъ, гьесул кIутIбиги жиндие шуршудилел  ругебгIан мехал-
да.

Аварагасда (с.т.гI.в.) цIехараб мехалда цогидаб  жоялдасан 
тIокI щиб букIунилан, гьес жаваб кьун буго холеб мехалъ  Аллагь 
рехсеялъ мацI биччун букIин  букIунилан.

Аллагьас абулеб буго, Жив жиндир лагъас жиндиего рехсолев 
вугони, Жиндаги гьев ракIалде щолила  Жиндаго жанивги.  Гье-
динго лагъасда жив гIадамал ругеб, ракIарарал бакIалда ракIалде  
щолев вугони, Жиндаги гьев лъикIал гIадамазда  гьоркьов ракIалде 
щолилан. 

Лагъ жинда цо рокъобалъ гIагарлъани, Жив  гьесда метраялъ 
гIагарлъулилан. Лагъ  дихъе вачIунев вугони, жив гьесда данде 
векерулилан-гьаб ахирияб каламалъул магIна ккола-жинца лагъа-
сул дугIа къабул гьабуна абураб.

 Аварагас (с.т.гI.в.) абуна: «Лагъас лъикIаб  хIалалда, щвалде 
щун какиеги чурани ва  какие чурун бахъараб мехалда зодовеги 
валагьун квералги цереккун  абунани: Ашгьаду ан ллаилагьа ил-
лалагь вахIдагьу лашарикалагьу ва ашгьаду анна МухIамадан  
гIабдугьу ва расулугьу-абун  (магIна) Дица нугIлъи гьабула гьечIо 
цоги  Аллагь-Аллагь тун батIияв, гьев цо вуго, цоги  гьесул гьал-
магъги гьечIо ва дица жеги нугIлъи гьабула МухIаммад Гьесул 
лагъги расулги (илчиги) вугилан.

Гьедин абурав чиясе Алжаналъул киналго нуцIби рагьулила ва 
гьесие бокьараб нуцIихъан гьениве жаниве инеги бегьулила.

                 «РекIел ахIвал-хIалазул балъголъаби»  
                 тIехьалдаса босана МухIамад Загьидовас 

Динияб бокIон

ЛъикIаб гIамалалъул тIокIлъи

Рихьула гIатIидал 
Рорхатал мугIрул, 
Рихьула гIазулал 
ТIогьол авлахал.

Гьеле гьеб ккола дир 
ГIагараб ВатIан, 
Гьеле гьеб буго доб 
МугIрул Дагъистан.

Найил тIулби гIадал 
Нижер росаби, 
Цоцада рекIарал 
Чармил кьураби.

Кьварарал васазул 
ВатIан букIуниш, 
Чармилан абула 
Гьезда гIадамаз.

Бокьарав валагье 
Кьер-кьерал тIугьдухъ, 
Цояб бихьарабго 
Цояб кIочонел.

Бицен буго нижер 
Халкъалда гьоркьоб, 
Ясал берцинлъиялъ 
Берцинлъанин гьел.

Рихьула мугIрузда 
Гъваридал кIкIалал, 
ТIинде бер щоларел 
Чанилал нохъал.

Жегиги магIарухъ
Гъваридаб буго 
ВатIаналде рокьи, 
Тушманасде ццин.

Гьужумалде унеб 
Аскар гIадинан, 
ГIорал рекерула 
Нижер мугIрузда.

Тушбаби рачIиндал, 
АхIуд рахъунел 
Жиндирго лъимада 
Релълъунин ккола.

РагIула хIанчIазул 
ХIасратал кучIдул, 
Булбулалъ рачунел 
Гьайбатал бакънал.

Гьел кучIдул ахIизе
Ругьун гьарурал 
МагIарул гIадамаз 
Ратизе ккола.

Гьаниб гьудуллъидул 
Гьабула хIурмат, 
Вацасдаса цеве 
Рехсола гьудул.

Гьелъий нугIлъун руго 
Гьал нижер мугIрул, 
ГIумруялъ цоцада 
Къвал бан хурхарал.

Бакъулаб абула 
Нижер Дагъистан, 
Сардалги къояллъун 
Къалъула гьанир.

Гьелдасан бичIчIизе 
Бокьун буго дий, 
Нижей багIар бакълъун 
Москва букIин.

Къоабилеб соналъ 
Сталиница 
Гьаниб съездалда 
Доклад гьабуна.

Гьелъин дир Дагъистан 
Бакъулаб бугеб, 
Гьелъин гьаб Дагъистан 
ТIогьолаб бугеб.

ГьитIинав вацасул 
ЧIухIи букIуна, 
БахIарчияв гучав 
Вац нахъ вугони.

КIудияб Россия, 
Рецц буго дуе, 
Дудасан чIухIараб 
Буго Дагъистан.

Рихьула гIазулал 
Рорхатал мугIрул, 
Рихьула гIатIидал 
ТIогьол авлахъал.

Гьеле гьеб ккола дир 
ГIагараб ВатIан, 
Гьеле гьеб буго доб 
Нижер Дагъистан.

Дагъистан

МухIамад Шамхалов гьавуралдаса 105  сон тIубаялде

Исана 105 сон тIубала магIарулазул машгьурав хъвадарухъан, прозаик МухIамад Шамхалов  
гьавуралдаса. МухIамад гьавуна 1916 соналъул 25 декабралда Лъондода росулъ. Адабияталде 
гьев вачIана поэт хIисабалда. Гьесул тIоцересел кучIдул рахъана КIудияб ВатIанияб рагъул со-
назда «МагIарул большевик» газеталда. 1954 соналъ Дагъистаналъул  тIахьазул басмаханалъ 
къватIибе биччана МухIамад Шамхаловасул тIоцебесеб «КучIдул» абураб тIехь. Гьоркьехун 
рахъулел руго  гьеб тIехьалдаса кучIдул.

Дур гIедегIиго щиб, гIагараб Сулахъ, 
ГIелариш гIумруялъ бекерахъдараб? 
РахIат хвейго кинаб, кидаго бугеб 
Эбел ялагьулеб лъимадул гIадаб?

Чам анцIго сон араб долдаса нахъе, 
Дун тIоцеве духъе вачIаралдаса?
Дурилан абуни добго кечI буго 
Гьанжеги ахIулеб, лъугIиго гьечIеб.

Доб мехалъ киниги, гьале гьанжеги 
ГIурдаде гьункьула, кьурулъ багъула. 
Дол къоязго гIадин гъулгъудилаго 
ГъутIбузда речIчIула, чIабар ччукIула.

ГIумру кьучIдасанго хисананиги
Хиси дагьаб ккана дур чвахиялъулъ.
Бехехун гурони унарелъулищ
Ахир гьечIеб бугеб дур гIолохъанлъи.

Дунали херлъана хаселгIан хъахIлъун,
Амма гьелдаса дир ракI бухIун гьечIо. 
Бехеялдасаги эхедеяб нух 
Дир цIикIкIун букIана, захIмат букIана.

Амма дир захIматаб нух лъугIун гьечIо,
ГIемерал хIалтIаби ралагьун руго.
СогIал карачелал мутIигIги гьарун,
Дур гIалхулаб къуват квегъизе буго.

Сулахъалда

                 ВатIан

ГIарац меседалъул мугIруздасаги
ВатIан, дур баркала къиматаб буго
Мурад бичIчIулареб гIумруялдаса
ЦохIо мун разияб къого бокьила.

             Гьунар 

РукIуна гIадамал гIелму бечедал,
ГIакълуги, пикруги, гьунарги тIокIал.
Буго цойги гьунар къимат кIудияб -
Лъалареб жоялда лъаларин аби.

Къокъал  кучIдул



Дагьаб цебе МахIачхъа­
лаялда гIисинал гIолилазда 
гьоркьоб тIобитIана эркенаб гу-
гариялъул рахъалъ  республика-
ялъул рагьараб турнир.

Гьенир гIахьаллъарал ни­
лъер районалъул спортиви-
яб школалъул гугарухъаби 
МухIамад ГIабдулхIакъовас (44 
кг.)  ва МухIамад ХIабибовас 
(60 кг.) ккуна тIоцебесеб бакI.

КIиабилеб бакIалъе муста­
хIикълъана  Ражаб Малачев 
(70кг.),  лъабабилеб бакIалде кка-
на Сайпудин АхIмадов (33кг.), 
АсхIаб ГIабдулвагьабов (52 кг.), 
МухIамад ХIажимухIамадов 
(60 кг.) ва МухIамад Лабазанов 
( 65кг.).

              *  *  *

Шамхалалда гIисинал 
гIолилазда  гьоркьоб тIобитIараб 
эркенаб гугариялъул турнирал-
да нилъер  районалъул  спор-
тивияб  школалъул гугарухъан 
Ислам СагIадулаевас (57 кг.)  
ккуна тIоцебесеб бакI.

             Шамил Сажидов

Дагьаб цебе Грозный ша-
гьаралда тIобитIана  менталияб 
арифметикаялъул дунялалъул 
тIоцебесеб чемпионат.

Гьенив гIахьаллъана Ха­
савюрталда гIумру гьабулев 

кIиабилеб классалъул цIал­
дохъан Гьакъоса МухIамад 
МухIамадов. Гьесие щва-
на лъабабилеб бакI ва мус­
тахIикълъана кубокалъегун 
дипломалъе. МухIамад кко-
ла  нилъер районалъул рохьил 
магIишаталъул бетIерав бух-
галтер ГIабдулманап ГIаб­
дулкъадировасул ясалъул вас.

КватIичIого гьев гIахьал­
лъизе  вуго Санкт-Петербур­
галда тIобитIизесеб халкъазда 
гьоркьосеб олимпиадаялдаги.

Баркула МухIамадида щва-
раб бергьенлъи, гьарула цIалулъ 
хадурккунги лъикIал хIасилал. 

    
    Хадижат Залимханова

Ставрополалъул насихIат­
чи, Россиялъул мустахIикъав 
тренер Александр Курбатов 

ракIалде щвеялъе 4-5 июнал-
да  Ставрополалда тIобитIана 
эркенаб гугариялъул рахъалъ 
ТIолгороссиялъул иргадулаб 

турнир. Исана анцIабилеб ну-
халъ тIобитIулеб  турниралда  
гIахьаллъана  Россиялъул анкь-
го субъекталдаса командаби.

Турниралъул  хаслъи кко-
ла гьелъул букIин  мастерлъи-
ялъулаб статус, ва   бергьаразе 
щолеб  букIин  «Россиялъул  
спорталъул мастер»  абураб  
хIурматияб цIар.

Гьенив 92 кг. цIайиялда Гьи-
гьихъа Шамил ГIалиевас ккуна 
тIоцебесеб бакI ва тIубазабуна 
Россиялъул спорталъул масте-
расул норматив. Шамил кко-
ла Гьигьихъ росдал админис­
трациялъул бетIер МухIамад 
ГIалиевасул вас.

Баркула инсуда ва васасда  
щвараб бергьенлъи, гьарула гу-
гариялъул ургуялда тIад жеги 
чIахIиял бергьенлъаби. 

       МухIамад Къасумов

Эркенаб гугари

В соответствии с Федераль-
ным законом от 5 декабря 2017 года 
№ 392-ФЗ «О внесении изменений 
в отдельные законодательные акты 
Российской Федерации по вопро-
сам совершенствования проведе-
ния независимой оценки качества 
условий оказания услуг организа-
циями в сфере культуры, охраны 
здоровья, образования, социально-
го обслуживания и федеральными 
учреждениями медико-социальной 
экспертизы» и постановлением 
Правительства Республики Даге-
стан от 13 августа 2015 года № 239   
«О независимой оценки качества 
оказания услуг организациями в 
сфере культуры, социального об-
служивания, охраны здоровья и об-
разования» Министерством труда 
и социального развития Республи-
ки Дагестан проводится работа по 
созданию условий для проведения 
независимой оценки качества усло-
вий оказания услуг организациями 
социального обслуживания.

Независимая оценка качества 
условий оказания услуг организа-
циями социального обслуживания 
является одной из форм обще-
ственного контроля и проводится в 
целях предоставления получателям 
социальных услуг информации о 
качестве условий оказания услуг 
организациями социального обслу-
живания, а также в целях повыше-
ния качества их деятельности.

Независимая оценка качества 
условий оказания услуг организа-
циями социального обслуживания 
предусматривает оценку условий 
оказания услуг по таким общим 
критериям, как открытость и до-
ступность информации об органи-
зации социального обслуживания; 
комфортность условий предостав-
ления социальных услуг, в том чис-
ле время ожидания предоставления 
услуг; доброжелательность, веж-
ливость работников организации 
социального обслуживания; удов-
летворенность качеством условий 
оказания услуг, а также доступ-
ность услуг для инвалидов.

В целях создания условий для 
проведения независимой оценки 
качества Минтруд РД информиру-
ет граждан о возможности принять 
участие в 2021 году в независимой 
оценке качества и выразить свое 
мнение о качестве условий ока-
зания услуг в сфере социального 
обслуживания Республики Даге-
стан, заполнив интерактивную ан-
кету (оставить отзыв, пожелание) 
на официальном сайте Министер-
ства труда и социального разви-
тия Республики Дагестан www.
dagmintrud.ru  

В целях оказания возможной 
помощи на официальном сайте 
Министерства труда и социально-
го развития Республики Дагестан 
в разделе «Независимая система 
оценки качества» опубликованы 
Инструкция по заполнению анке-
ты для опроса получателей услуг 
о качестве условий оказания услуг 
организациями социального об-
служивания и Инструкция по про-
ведению оценки и размещению от-
зывов об организациях социальной 
сферы посетителями официально-
го сайта общей информации о го-
сударственных и муниципальных 
учреждениях www.bus.gov.ru в сети 

«Интернет». 
Граждане также могут при-

нять участие в анкетировании при 
проведении мониторинга качества 
условий оказания услуг организа-
цией-оператором в организациях 
социального обслуживания, в отно-
шении которых проводится незави-
симая оценка качества в 2021 году.

В 2021 году решением Обще-
ственного совета при Министер-
стве труда и социального развития 
Республики Дагестан запланирова-
но проведение независимой оценки 
качества в отношении 34 организа-
ций социального обслуживания, пе-
речень которых размещен на сайте 
bus.gov.ru и на официальном сайте 
Министерства труда и социально-
го развития Республики Дагестан 
(www.dagmintrud.ru) в специально 
созданном разделе «Независимая 
система оценки качества».

Общественным советом осу-
ществляется мониторинг обще-
ственного мнения о качестве усло-
вий оказания услуг организациями 
социального обслуживания Респу-
блики Дагестан, результаты кото-
рого обрабатываются и использу-
ются, в том числе при составлении 
независимого рейтинга таких орга-
низаций.

На этапе проведения монито-
ринга качества условий оказания 
услуг, организацией-оператором, 
как уже было отмечено, будет осу-
ществлен сбор, обобщение и ана-
лиз информации о качестве усло-
вий оказания услуг организациями 
социального обслуживания, в том 
числе посредством опроса получа-
телей услуг (общественного мне-
ния), анализа мнений экспертов и 
открытых источников информации, 
сбор первичных данных и их обра-
ботка в соответствии с разработан-
ными методами и методиками. 

После завершения данного 
этапа Общественным советом бу-
дет сформирован рейтинг органи-
заций социального обслуживания, 
а также подготовлены рекоменда-
ции по улучшению качества работы 
организаций социального обслужи-
вания. 

С учетом рекомендаций Обще-
ственного совета по улучшению 
качества условий оказания услуг 
организаций социального обслу-
живания, утверждаются планы 
мероприятий по устранению нару-
шений, выявленных в ходе незави-
симой оценки качества в 2021 году. 

Следует отметить, что резуль-
таты независимой оценки качества 
с  2018 года представляются еже-
годно на рассмотрение в Народное 
Собрание Республики Дагестан 
в форме публичного отчета Гла-
вы Республики Дагестан, который 
рассматривается с участием пред-
ставителей Общественной пала-
ты Республики Дагестан и обще-
ственных советов по независимой 
оценке качества в сфере культуры, 
охраны здоровья, образования, со-
циального обслуживания.

По результатам рассмотрения 
данного отчета Народным Собра-
нием Республики Дагестан при-
нимается решение, содержащее 
рекомендации Главе Республики 
Дагестан по улучшению работы со-
ответствующих организаций.

Независимая оценка качества условий 
оказания услуг организациями 

социального обслуживания 

18-20 июналда Агъвали спортивияб школалъул за-
лалда тIобитIизе буго Россиялъул мустахIикъав тренер 
ГIабдулманап НурмухIамадов ракIалде щвеялъе 2004 соналъ 
гьарурал, ва гьездаса гIисинал цIумадисел гIолилазда гьор-
кьоб эркенаб гугарилъул рахъалъ турнир. 

ГIумру гьабулеб бакIалъухъ балагьичIого, бокьарав 
цIумадисев гIахьаллъизе бегьула турниралда.

Турниралъул хIакъалъулъ тIадеги баянал щвезе  ахIизе 
бегьула  гIуцIиялъул комитеталде (тел. 89640072005).

                                                 ГIуцIиялъул комитет

«Битва орлят-2»

Спорталъул мастерасул 
норматив тIубана

 ГьитIинав математик

Рачелалгун 
руссана

ЦСОН


